
ᐱᑦᓯᐊᕆᐊᖃᕐᓂᕐᒧᑦ ᐊᑐᐊᕐᓯᔾᔪᑏᑦ 
 

ᕿᑭᖅᑕᓂᒃᑯᑦ ᑲᑎᒪᔨᖏᓐᓄᑦ  
   

1. ᓇᓗᓇᐃᔭᖅᑕᐅᓯᒪᔪᑦ ᑕᐃᒎᓰᑦ ᐊᑐᖅᑕᐅᓂᖏᑦ ᑖᒃᑯᓇᓂ ᐱᑦᓯᐊᕆᐊᖃᕐᓂᕐᒧᑦ 
ᐊᑐᐊᕐᓯᔾᔪᑏᑦ ᐅᑯᓂᖓ ᑐᑭᓖᑦ: 

 
a) “ᑲᑎᒪᔩᑦ” ᑐᑭᓕᒃ ᑲᑎᒪᔨᖏᑦ ᓴᓴᐃᔭᑎ; 

 
b) “ᐱᑦᓯᐊᕆᐊᖃᕐᓂᕐᒧᑦ ᐊᑐᐊᕐᓯᔾᔪᑏᑦ” ᑐᑭᓕᒃ ᑖᒃᑯᐊ ᐊᑐᐊᕐᓯᔾᔪᑏᑦ ᒪᓕᒐᑦ ᑐᕌᖓᔪᑦ 

ᑲᑎᒪᔨᓄᑦ; 
 

c) “ᐃᖕᒥᒨᖓᓗᐊᕐᓂᕐᒧᑦ ᓇᓗᓇᐃᕐᓯᔾᔪᑎᓄᑦ ᐊᑐᐊᒐᖅ” ᑐᑭᓕᒃ ᐃᖕᒥᒨᖓᓗᐊᓂᕐᕐᒧᑦ 
ᓇᓗᓇᐃᕐᓯᔾᔪᑎᓄᑦ ᐊᑐᐊᒐᖅ ᒪᓕᒐᑦᓴᖏᓪᓗ ᓴᓴᐃᔭᑎ ᑐᕌᖓᔪᑦ ᑲᑎᒪᔨᓕᒫᖏᓐᓄᑦ 
ᓴᓴᐃᔭᑎᒃᑯᑦ; 

 

d) “ᑲᑎᒪᔨ” ᐃᓚᒋᔭᐅᓪᓗᑎᒃ, ᑖᒃᑯᓄᓐᖓᖓᔪᓄᑦ ᐱᑦᓯᐊᕆᐊᖃᕐᓂᕐᒧᑦ ᐊᑐᐊᕐᓯᔾᔪᑎᓄᑦ, 
ᓂᕈᐊᖅᑕᐅᓯᒪᔪᓕᒫᑦ ᑎᒃᑯᐊᖅᑕᐅᓯᒪᔪᓪᓗ ᑲᑎᒪᔨᖏᓐᓄᑦ ᓴᓴᐃᔭᑎᒃᑯᑦ; 

 

e) “ᓂᕈᐊᕐᓂᕐᒧᑦ ᐊᐅᓚᑦᓯᔾᔪᑏᑦ” ᑐᑭᓕᒃ ᐊᑐᐊᒐᖅ ᒪᓕᒐᑦᓴᖏᓪᓗ ᓴᓴᐃᔭᑎ ᑐᕌᖓᔪᑦ 
ᑲᑎᒪᔨᓕᒫᓄᑦ ᓂᕈᐊᖅᑕᐅᓯᒪᔪᓄᑦ ᓴᓴᐃᔭᑎᒃᑯᓐᓄᑦ; 

 
 
f) “ᓯᕗᓕᖅᑏᑦ ᑲᑎᒪᔨᖏᑦ” ᑐᑭᓕᒃ ᓯᕗᓕᖅᑏᑦ ᑲᑎᒪᔩᑦ ᓴᓴᐃᔭᑎᒃᑯᑦ ᑲᑎᒪᔨᖏᓐᓂᒃ; 

ᐊᒻᒪᓗ, 
 
g) “ᓴᓴᐃᔭᑎ’ ᑐᑭᓕᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ. 

 
2. ᑲᑎᒪᔨ ᐱᓕᕆᐊᖃᖃᑦᑕᕆᐊᓕᒃ ᐱᓕᕆᐊᒃᓴᒥᓂᒃ ᐱᓇᓱᐊᕋᑦᓴᖏᓐᓂᓪᓗ ᓴᓴᐃᔭᑎ 

ᐅᑉᐱᓇᕐᓗᓂ ᓱᓕᑦᓯᐊᕐᓗᓂᓗ. ᑖᒃᑯᑑᓐᖏᑦᑑᒐᓗᐊᑦ, ᓯᖁᒥᑦᓯᓂᐅᓂᕋᖅᑕᐅᔪᖅ 
ᐃᓚᒋᔭᐅᓪᓗᑎᒃ:  

 
a) ᑲᑎᒪᓂᖏᓐᓅᖃᑦᑕᖏᑦᑐᖅ ᓴᓴᐃᔭᑎᒃᑯᑦ ᓴᓴᐃᔭᑎᒃᑯᓐᓅᖓᔪᓄᓪᓘᓐᓃᑦ 

ᖃᐅᔨᒃᑲᐃᓚᐅᕋᓂ ᓯᕗᕐᖓᓂ ᓴᓴᐃᔭᑎᒃᑯᓐᓂᒃ ᐱᔾᔪᑎᖃᕐᓂᕐᒥᓂᒃ; 
b) ᖃᐅᔨᒪᓇᓱᐊᖃᑦᑕᖏᑦᑐᖅ ᑲᑎᒪᕕᒃᓴᓂᒃ ᐃᖅᑲᓇᐃᔭᕐᓇᖏᓐᓂᓘᓐᓃᑦ ᐃᑲᕐᕋᓂᒃ 

ᓴᓴᐃᔭᑎᒃᑯᑦ; 
 
c) ᓯᓚᐃᕐᕆᔭᐅᖃᑦᑕᖅᑐᑦ ᐱᓇᓱᐊᕐᓂᕐᒥᒍᑦ ᐊᑯᓂᐅᒃᑲᓐᓂᕈᒪᒧᑦ ᐅᐸᑦᓯᒪᓐᖏᓂᕐᒥᓂᒃ 

ᐅᕝᕙᓘᓐᓃᑦ ᐱᓇᓱᐊᕆᐊᓕᖕᒥᓂᒃ ᐱᓕᕆᐊᒃᓴᒥᓂᓪᓗ ᓄᖅᑲᖓᑯᑖᒍᒪᔪᑦ 
ᓴᓴᐃᔭᑎᒃᑯᓐᓂ; ᐅᕝᕙᓘᓐᓃᑦ, 

d) ᐊᖏᕐᓯᒪᓐᖏᑦᑐᑦ ᐅᕝᕙᓘᓐᓃᑦ ᐊᔪᐃᓐᓇᖃᑦᑕᖅᑐᖅ ᐊᓐᖔᖁᔨᓇᓂ 

ᐊᐅᓚᓂᕆᔭᐅᒋᐊᓕᓐᓂᒃ ᐱᓕᕆᐊᒃᓴᖏᓐᓂᒃ ᓴᓴᐃᔭᑎᒃᑯᓐᓂ. 
 
3. ᑲᑎᒪᔨ ᐃᒪᐃᒋᐊᓕᒃ, ᑲᒪᑦᓯᐊᕐᓗᓂ ᑲᔪᓯᐊᑎᑦᓯᓯᐊᕐᓗᓂᓗ, ᐱᓕᕆᑦᓯᐊᕐᓗᓂ 

ᐱᓇᓱᐊᕋᑦᓴᒥᓂᒃ, ᐃᓚᒋᔭᐅᓗᑎᒃ ᑎᓕᔭᐅᓯᒪᔾᔪᑎᓕᒫᑦ, ᐱᓕᕆᐊᒃᓴᑦ ᐃᓱᒪᓕᕈᑏᓪᓗ 
ᑎᓕᔭᐅᓯᒪᔾᔪᑎᖏᑦ ᑲᑎᒪᔨᓄᑦ, ᓯᕗᓕᖅᑏᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᐊᖓᔪᖅᑲᐅᑎᓄᑦ. 
ᑖᒃᑯᑑᓐᖏᑦᑑᒐᓗᐊᑦ, ᓯᖁᒥᑦᓯᓂᐅᓂᕋᖅᑕᐅᔪᖅ ᐃᓚᒋᔭᐅᓪᓗᑎᒃ: 

 
a) ᐃᐸᕋᐃᓐᓇᐃᓯᒪᓂᖅ, ᐃᑉᐱᒍᓱᑦᓯᐊᖏᓐᓂᖅ ᐅᕝᕙᓘᓐᓃᑦ ᑕᒻᒪᖅᑐᒥᒃ 

ᐊᐅᓚᑦᓯᖃᑦᑕᕐᓂᖅ ᐊᐅᓚᒋᐊᓕᖕᒥᓂᒃ ᐱᓕᕆᐊᒥᓂᒃ; 
 
b) ᑲᔪᓯᑎᑦᓯᖃᑦᑕᖏᓐᓂᖅ ᑎᓕᔭᐅᓯᒪᔾᔪᑎᓂᒃ ᐱᓕᕆᐊᒃᓴᓂᒃ ᐅᕝᕙᓘᓐᓃᑦ 

ᐅᐸᑦᓯᒪᓐᖏᓐᓂᖅ ᑎᓕᔭᐅᓯᒪᔾᔪᑎᓂᒃ ᑲᑎᒪᔨᓄᑦ, ᐃᓚᒋᔭᐅᓗᓂ 
ᐊᖏᕐᓯᒪᓐᖏᓐᓂᖅ ᐱᓕᕆᐊᒃᓴᓂᒃ ᐊᐅᓚᑕᐅᖁᔭᐅᔪᓂᒃ; 

 
c) ᑲᒪᑦᑕᐃᓕᓂᖅ ᐱᔮᖅᑯᒻᒥ ᓄᖅᑲᖓᑎᑦᓯᓂᖅ ᐱᐊᓂᒋᐊᓕᖕᓂᒃ ᑎᓕᓯᔾᔪᑕᐅᓯᒪᔪᓂᒃ 

ᐱᓕᕆᐊᒃᓴᓂᓪᓘᓐᓃᑦ; ᐅᕝᕙᓘᓐᓃᑦ, 
 
d) ᐅᔾᔨᕈᓱᑦᓯᐊᓐᖏᓗᐊᕐᓂᖅ ᐱᓕᕆᐊᒃᓴᓂᒃ. 

 
4. ᑲᑎᒪᔨ ᐱᓕᕆᒋᐊᓕᒃ ᐱᓕᕆᐊᒃᓴᒥᓂᒃ ᑲᒪᑦᓯᐊᕐᓗᓂ. ᑖᒃᑯᑑᓐᖏᑦᑑᒐᓗᐊᑦ, ᓯᖁᒥᑦᓯᓂᕐᒧᑦ 

ᐱᓕᕆᐊᒃᓴᓂᒃ ᐃᓚᒋᔭᐅᓪᓗᑎᒃ: 
 

a) ᓱᕋᐃᓂᖅ, ᓱᕋᑦᑎᕆᓂᖅ ᐅᕝᕙᓘᓐᓃᑦ ᐱᔮᖅᑯᒻᒥ ᐱᑦᓯᐊᖏᑦᑐᖅ ᐅᕝᕙᓘᓐᓃᑦ 
ᑲᒪᑦᓯᐊᖏᓐᓂᕐᒧᑦ, ᐅᕝᕙᓘᓐᓃᑦ ᒪᓕᒐᕐᓂᖅ ᓯᖁᒥᑦᓯᓪᓗᓂ ᓄᒃᑎᕆᔪᖅ, 
ᑭᓱᑐᐃᓐᓇᕐᓂᖅ ᐱᖁᑎᖏᓐᓂᒃ ᑮᓇᐅᔭᖁᑎᖏᓐᓂᓘᓐᓃᑦ ᓴᓴᐃᔭᑎᒃᑯᑦ; 

 
b) ᐊᑐᕐᓂᖅ ᐅᕝᕙᓘᓐᓃᑦ ᐊᑐᕈᓐᓇᑎᑦᓯᓂᖅ ᓇᖕᒥᓂᖁᑎᖏᓐᓂᒃ 

ᑮᓇᐅᔭᖏᓐᓂᓘᓐᓃᑦ ᓴᓴᐃᔭᑎᒃᑯᑦ ᐃᖕᒥᒨᖓᔪᓂᒃ ᐊᖏᖅᑕᐅᓯᒪᓐᖏᓪᓗᓂ, 
ᐅᕝᕙᓘᓐᓃᑦ ᐊᑐᕐᓂᖅ ᐱᔪᓐᓇᖅᑎᑕᐅᓂᕐᒥᒍᑦ ᓂᐅᕕᕐᓂᕐᒧᑦ 
ᐊᖏᖅᑕᐅᓯᒪᓐᖏᑦᑐᓂᒃ ᐊᒻᒪᓗ/ᐅᕝᕙᓘᓐᓃᑦ ᐃᓕᖓᓐᖏᑦᑐᓂᒃ 
ᓇᖕᒥᓂᖁᑕᐅᔪᒧᑦ ᐊᐅᓚᓂᖏᓐᓄᓘᓐᓃᑦ ᓴᓴᐃᔭᑎᒃᑯᑦ; 

 
c) ᐊᑐᖅᑎᑦᓯᓂᖅ, ᓂᐅᕐᕈᑎᖃᕐᓂᖅ ᓄᒃᑎᕆᓂᖅ ᓇᖕᒥᓂᖁᑕᐅᔪᓂᒃ ᑐᓂᔭᐅᓯᒪᔪᓂᒃ 

ᓴᓴᐃᔭᑎᒃᑯᓐᓄᑦ; 
 
d) ᓯᓚᐃᕐᕆᔭᐃᒍᑎᖃᕐᓂᖅ, ᐲᔭᐃᓂᖅ, ᒪᖓᑕᐃᓂᖅ ᓱᕋᑦᑎᕆᓂᕐᓘᓐᓃᑦ 

ᑎᑎᕋᕐᓯᒪᔪᖁᑎᖏᓐᓂᒃ ᓴᓴᐃᔭᑎᒃᑯᑦ ᐅᕝᕙᓘᓐᓃᑦ ᐊᑦᑕᓇᐃᕐᓯᒪᔭᖏᓐᓂᒃ 
ᓴᓴᐃᔭᑎᒃᑯᑦ;   

e) ᓴᖅᑮᓂᖅ ᐊᑎᓕᐅᕐᓂᓘᓐᓃᑦ ᓯᓚᐃᕐᕆᑦᓯᓗᓂ ᐅᕝᕙᓘᓐᓃᑦ ᐱᔮᖅᑯᒻᒥ 
ᓇᓕᖅᑯᑦᓯᓯᒪᓐᖏᑦᑐᓂᒃ ᐅᖃᐅᓯᖃᕐᓂᖅ, ᐅᓂᒃᑳᕐᓂᖅ ᐅᕝᕙᓘᓐᓃᑦ ᐊᓯᖏᓐᓂᒃ 



ᐱᑦᓯᐊᕆᐊᖃᕐᓂᕐᒧᑦ ᐊᑐᐊᕐᓯᔾᔪᑎᖏᑦ 

ᑎᑎᖅᕋᕐᓯᒪᔪᖁᑎᖏᓐᓂᒃ; 
 
f) ᑐᒃᓯᕋᐅᓯᐅᕐᓂᖅ ᐅᕝᕙᓘᓐᓃᑦ ᐊᖏᕈᑎᖃᕐᓂᖅ ᐅᑎᕐᕕᐅᓂᕐᒧᑦ 

ᐊᑭᓕᕐᓱᖅᑕᒥᓂᕐᓂᒃ ᐊᑐᖅᑕᐅᓯᒪᓐᖏᑦᑐᓂᒃ ᐅᕝᕙᓘᓐᓃᑦ ᐃᖅᑲᓇᐃᔮᓂᒃ 
ᐅᕝᕙᓘᓐᓃᑦ ᐊᐅᓚᓂᖏᓐᓂᒃ ᐃᖅᑲᓇᐃᔮᑦᓴᑦ ᐱᓕᕆᐊᕆᔭᐅᓯᒪᓐᖏᑦᑐᓂᒃ; 
ᐅᕝᕙᓘᓐᓃᑦ, 

 
g) ᓈᖕᒪᖏᑦᑐᓕᓂᖅ ᐅᕝᕙᓘᓐᓃᑦ ᐃᑉᐱᒍᓱᓐᖏᓐᓂᖅ ᐱᓕᕆᐊᕆᔭᕆᐊᓕᖕᓂᒃ 

ᐅᕝᕙᓘᓐᓃᑦ ᐊᐅᓪᓚᖅᑎᑦᓴᐅᑎᒋᒋᐊᓕᓐᓂᒃ ᑮᓇᐅᔭᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ 
ᐱᖁᑎᓂᒃ ᑐᓂᔭᐅᔪᓂᒃ ᑐᑭᒧᐊᒃᑎᑦᑎᔨᖓᓄᑦ ᓴᓴᐃᔭᑎᒃᑯᑦ; 

 
5. ᑲᑎᒪᔨ ᖃᖓᓕᒫᖅ ᐃᑉᐱᒍᓱᑦᓯᐊᕆᐊᓕᒃ ᓱᓕᑦᓯᐊᕐᓗᓂᓗ ᒪᓕᒋᐊᓕᒃ ᑕᒪᐃᓐᓂᒃ 

ᓴᓴᐃᔭᑎᒃᑯᑦ ᒪᓕᒐᕋᓛᖏᓐᓂᒃ, ᐊᑐᐊᒐᖏᓐᓂᒃ, ᐊᑐᐊᕐᓯᔾᔪᑎᖏᓐᓂᒃ, 
ᓇᓗᓇᐃᒃᑯᑕᖏᓐᓂᒃ ᐊᒻᒪᓗ ᒪᓕᒋᐊᓕᖁᑎᖏᓐᓂᒃ, ᐊᖏᖅᑕᐅᓯᒪᓪᓗᑎᒃ 
ᐋᖅᑭᒋᐊᖅᑕᐅᖃᑦᑕᕐᓯᒪᔪᓂᒃ ᓴᓴᐃᔭᑎᒃᑯᓐᓄᑦ, ᐊᒻᒪᓗ ᐃᕐᖐᓐᓇᖅ ᒪᓕᒋᐊᓕᒃ ᑕᒪᐃᓐᓂᒃ 
ᒪᓕᒐᑦᓴᓐᖑᖅᑎᑕᐅᔪᓂᒃ ᐱᖁᔨᕗᖔᕈᑎᓂᒃ ᐊᒻᒪᓗ ᒪᓕᒐᑦᓴᓕᐊᖏᓐᓂᒃ ᑲᑎᒪᔩᑦ ᐊᒻᒪᓗ 
ᓯᕗᓕᖅᑏᑦ ᑲᑎᒪᔨᖏᓐᓄᑦ. ᑖᒃᑯᑑᓐᖏᑦᑑᒐᓗᐊᑦ, ᓯᖁᒥᑦᓯᓂᕐᒧᑦ ᐱᓕᕆᐊᒃᓴᓂᒃ 
ᐃᓚᒋᔭᐅᓪᓗᑎᒃ: 

 
a) ᓯᖁᒥᑦᓯᓂᖅ ᓇᓕᑐᐃᓐᓇᖏᓐᓂᒃ ᒪᓕᒐᕋᓛᓂᒃ, ᐊᑐᐊᒐᕐᓂᒃ, ᐊᐅᓚᑦᓯᔾᔪᑎᓂᒃ, 

ᓇᓗᓇᐃᒃᑯᑕᕐᓂᒃ ᐊᒻᒪᓗ ᒪᓕᒋᐊᓕᖁᑎᖏᓐᓂᒃ ᓴᓴᐃᔭᑎᒃᑯᑦ 
ᓯᖁᒥᑦᓯᓂᐅᓂᕋᖅᑕᐅᕗᑦ ᑖᒃᑯᓂᖓ ᐱᑦᓯᐊᕆᐊᖃᕐᓂᕐᒧᑦ ᐊᑐᐊᕐᓯᔾᔪᑎᓂᒃ; 
 

b) ᒪᓕᖃᑦᑕᖏᓐᓂᖅ ᖃᖓᓕᒫᖅ ᑲᑎᒪᔨ ᑲᑎᒪᔨᐅᓂᕐᒥᓂ ᐱᓕᕆᐊᒃᓴᒥᓂᒃ 
ᐊᔪᓐᖏᓐᓂᕆᔭᕆᐊᓕᓐᓂᒃ ᐱᓇᓱᐊᕆᐊᓕᓐᓂᓪᓗ ᓂᕈᐊᕐᓂᕐᒧᑦ ᐊᐅᓚᑦᓯᔾᔪᑎᓂᒃ 
ᓂᕈᐊᕋᑦᓴᐅᓂᕐᒧᑦ ᐅᕝᕙᓘᓐᓃᑦ ᑲᑎᒪᔨᕈᕈᒪᓂᕐᒧᑦ ᓴᓴᐃᔭᑎᒃᑯᓐᓄᑦ, ᐃᓚᒋᔭᐅᓗᑎᒃ, 
ᑖᒃᑯᑑᓐᖏᑦᑐᑦ, ᓯᖁᒥᑦᓯᔪᒥᓂᐅᑉᐸᑦ ᑲᑎᒪᔨ ᒪᓕᒐᖅᑎᒍᑦ ᐱᕋᔭᓐᓂᕐᒧᑦ ᐅᕝᕙᓘᓐᓃᑦ 
ᑎᑭᐅᑎᓯᒪᓐᖏᓂᕐᒧᑦ ᓄᓇᖃᕆᐊᖃᕐᓂᕐᒧᑦ ᑲᑎᒪᔨᐅᓂᕐᒥᓂ; 

 
c) ᕿᐱᓗᐊᓂᖅ ᐊᑐᕈᒪᓐᖏᓂᕐᓗ ᐱᖁᔨᕗᖔᕈᑕᐅᓯᒪᔪᓂᒃ ᒪᓕᒐᑦᓴᓕᐊᖑᓯᒪᔪᓂᓪᓗ 

ᑲᑎᒪᔨᓄᑦ ᐅᕝᕙᓘᓐᓃᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ, ᐊᖏᖃᑎᖃᓐᖏᒃᑲᓗᐊᕐᐸᑦ 
ᑲᑎᒪᔨ ᑲᑎᒪᔩᑦ ᐅᕝᕙᓘᓐᓃᑦ ᓯᕗᓕᖅᑏᑦ ᑲᑎᒪᔨᖏᑕ ᐃᓱᒪᓕᐅᕈᑎᖏᓐᓂᒃ;  
 

d) ᐊᓐᖔᖏᓐᓂᖅ ᒪᓕᒍᒪᓐᖏᓂᕐᓗ ᒪᓕᒋᐊᓕᓐᓂᒃ ᐅᕝᕙᓘᓐᓃᑦ ᐃᓱᒪᓕᐅᕈᑕᐅᔪᓂᒃ 
ᐊᑐᖅᑕᐅᖁᔭᐅᔪᓂᒃ, ᑎᓕᓯᔾᔪᑕᐅᔪᓂᒃ ᐅᕝᕙᓘᓐᓃᑦ ᐊᑐᖅᑕᐅᒋᐊᓕᓐᓂᒃ 
ᓯᕗᓕᖅᑏᑦ ᑲᑎᒪᔨᖏᓐᓄᑦ ᐊᑭᓖᑎᑦᓯᒍᑕᐅᔪᓂᒃ ᐱᕋᔭᑦᑐᒥᓂᐅᓂᖓᓄᑦ 
ᐅᕝᕙᓘᓐᓃᑦ ᓯᖁᒥᑦᓯᑲᓐᓂᖏᔾᔪᑎᒃᓴᓕᐊᖑᔪᓂᒃ ᑐᑭᒧᐊᒃᑎᑦᑎᔨᖓᓄᑦ ᑖᒃᑯᐊ 
ᐱᑦᓯᐊᕆᐊᖃᕐᓂᕐᒧᑦ ᐊᑐᐊᕐᓯᔾᔪᑏᑦ ᐅᕝᕙᓘᓐᓃᑦ ᓇᓕᑐᐃᓐᓇᖏᓐᓄᑦ ᒪᓕᒐᕋᓛᓄᑦ, 
ᐊᑐᐊᒐᕐᓄᑦ, ᐊᐅᓚᑦᓯᔾᔪᑎᓄᑦ, ᓇᓗᓇᐃᒃᑯᑕᕐᓄᑦ, ᒪᓕᒐᑦᓴᓕᐊᖑᓯᒪᔪᓄᑦ 
ᐅᕝᕙᓘᓐᓃᑦ ᐃᓱᒪᓕᐅᕈᑎᓄᑦ; ᐅᕝᕙᓘᓐᓃᑦ, 

 



ᐱᑦᓯᐊᕆᐊᖃᕐᓂᕐᒧᑦ ᐊᑐᐊᕐᓯᔾᔪᑎᖏᑦ 

e) ᑲᒪᒍᒪᓐᖏᓐᓂᖅ ᑲᒪᒋᔭᒃᓴᒥᓂᒃ ᐊᐅᓚᒋᐊᓕᖕᒥᓂᓪᓗ ᑲᑎᒪᑎᓪᓗᒋᑦ ᐃᑲᕐᕋᖏᓐᓂ 
ᐅᕝᕙᓘᓐᓃᑦ ᐃᖅᑲᓇᐃᔭᕐᓇᑎᓪᓗᒍ ᐅᕝᕙᓘᓐᓃᑦ ᑭᖑᑉᕖᓯᒪᓪᓗᓂ ᑭᒡᒐᖅᑐᐃᓂᕐᒥᒃ 
ᓴᓴᐃᔭᑎᒃᑯᓐᓂᒃ. 

 
6. ᑲᑎᒪᔨ ᓴᖅᑭᔮᖅᑎᑦᓯᒋᐊᓕᒃ ᐃᑉᐱᒍᓱᑦᓯᐊᓂᕐᒥᒃ, ᑲᒪᒋᔭᖃᑦᓯᐊᓂᕐᒥᒃ ᑐᓐᖓᓇᕐᓂᒥᓪᓗ 

ᐊᐅᓚᑕᖏᓐᓄᑦ ᐃᓱᒪᓕᐅᕈᑎᖏᓐᓂᓪᓗ ᑲᑎᒪᔩᑦ ᐊᒻᒪᓗ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ, 
ᐊᒻᒪᓗ ᐃᑲᔪᕆᐊᓖᑦ ᑎᑭᐅᑎᒍᑎᒃᓴᓄᑦ ᐱᔾᔪᑕᐅᔪᓄᑦ ᑕᑯᓐᓇᒐᐅᔪᓄᓪᓗ ᐊᐅᓚᑕᐅᔪᓄᑦ 
ᐊᒻᒪᓗ ᐃᓱᒪᓕᐅᕈᑕᐅᔪᓄᑦ ᐊᒻᒪᓗ ᐊᓯᖏᓐᓂᒃ ᑲᒪᒋᔭᕆᐊᓕᖕᒥᓂᒃ ᐃᑉᐱᒍᓱᑦᓯᐊᕐᓗᑎᒃ 
ᓴᓴᐃᔭᑎᒃᑯᑦ ᐱᓇᓱᐊᒐᑦᓴᖏᓐᓂᒃ ᐱᖕᒪᕆᐅᔪᖁᑎᖏᓐᓂᓪᓗ. 

 
7. ᑲᑎᒪᔨᑦ ᐊᐅᓚᑦᓯᒋᐊᓕᒃ ᐱᓕᕆᐊᒃᓴᒥᓂᒃ ᑕᑉᐲᓯᒪᓐᖏᓪᓗᓂ, ᐊᒻᒪᓗ ᐱᓇᓱᐊᑦᓯᐊᕐᓗᓂ 

ᐊᒻᒪᓗ ᐱᓇᓱᐊᖅᑎᒻᒪᕆᐅᓂᕐᒥᓂᒃ ᐃᓕᖅᑯᓯᖃᕐᓗᓂ ᐊᑐᓐᖏᓪᓗᓂ ᐃᓄᑲᒻᒪᐅᓂᕐᒥᒃ 
ᐊᒻᒪᓗ ᐃᓚᐃᓐᓛᖏᓪᓗᓂᓗ ᑭᓇᑐᐃᓐᓇᕐᒥᒃ, ᐊᒻᒪᓗ ᖃᐅᔨᒪᒋᐊᕐᓯᒪᓂᕐᒥᒃ ᐃᓕᖅᑯᓯᕐᒥᒍᑦ 
ᓴᖅᑭᔮᕐᓂᐊᓂᕐᒥᓂᒃ ᑭᒃᑯᓕᒫᓄᑦ ᑕᑯᓐᓇᖅᑕᐅᒍᑕᐅᓗᓂ ᖃᐅᔨᓵᖑᓗᓂ. ᑖᒃᑯᑑᓐᖏᑦᑐᑦ, 
ᓯᖁᒥᑦᓯᓂᖅ ᐱᓇᓱᐊᕆᐊᓕᖕᒥᓂᒃ ᐃᓚᒋᔭᐅᓗᑎᒃ: 

 
a) ᐊᖏᕈᑎᖃᕐᓂᖅ, ᑐᒃᓯᕋᕐᓂᖅ ᐅᕝᕙᓘᓐᓃᑦ ᐊᔪᐃᓐᓈᖃᕐᓂᖅ, ᑐᕋᐃᓐᓇᖅᑐᒥᒃ 

ᑐᕌᐃᓐᓇᖏᑦᑐᒥᓪᓘᓐᓃᑦ, ᑐᓂᔭᐅᔪᒥᒃ, ᓱᓕᓂᕋᐅᒻᒥᒃ, ᑲᒥᓴᒥᒃ, ᐊᑐᖅᑐᐊᓂᕐᒥᒃ, 
ᐊᑭᓕᑦᓴᓂᒃ ᐊᑭᓕᕐᓱᐃᓂᖅ, ᐃᑲᔪᕐᓂᐊᓂᕐᒧᑦ ᐱᓇᓱᐊᖅᑎᑦᓯᓂᖅ, ᑎᒍᓯᓂᖅ 
ᐅᕝᕙᓘᓐᓃᑦ ᐃᓱᒪᒃᓴᕐᓯᐅᕈᑎᖃᕐᓂᖅ ᓯᖁᒥᑦᓯᔪᒥᒃ ᓴᓴᐃᔭᑎᒃᑯᑦ ᐊᒃᑑᒻᒪᑎᖃᕐᓂᕐᒧᑦ 
ᐃᖕᒥᒨᖓᓗᐊᖅᑐᓂᒃ ᐊᑐᐊᒐᖏᓐᓂ; 

 
b) ᓴᖅᑮᓂᖅ ᓇᓕᑐᐃᓐᓇᖏᓐᓂᒃ ᑲᓐᖑᓇᖅᑎᑕᐅᔪᓂᒃ ᑐᓴᐅᒪᔾᔪᑎᓂᒃ, ᐅᕝᕙᓘᓐᓃᑦ 

ᐊᖏᖅᑕᐅᓯᒪᓐᖏᑦᑐᓂᒃ ᐊᑐᕐᓂᕐᒥᒃ ᑐᓴᐅᒪᔾᔪᑎᓂᒃ ᖃᓐᖑᓇᖅᑎᑕᐅᒐᓗᐊᕐᐸᑕ 
ᑲᓐᖑᓇᖅᑎᑕᐅᓐᖏᒃᑲᓗᐊᕐᐸᑕᓘᓐᓃᑦ ᑭᓯᐊᓂ ᑎᒍᓯᒪᔭᒥᓂᒃ ᐱᓇᓱᐊᕐᓂᕐᒥᒍᑦ 
ᕿᑭᖅᑕᓂᒃᑯᓐᓂ ᐃᖕᒥᒨᖓᔪᒥᒃ ᒪᑭᒃᑲᓐᓂᕈᑎᒃᓴᕆᓪᓗᒍ ᓇᖕᒥᓂᖁᑎᒥᓄᑦ 
ᐅᕝᕙᓘᓐᓃᑦ ᓯᓚᑖᓃᑦᑐᓄᑦ ᐃᖅᑲᓇᐃᔮᓄᑦ ᓯᖁᒥᑦᓯᒍᑎᒋᓪᓗᒍ ᓴᓴᐃᔭᑎᒃᑯᑦ 
ᐊᒃᑑᒻᒪᑎᖃᕐᓂᕐᒧᑦ ᐃᖕᒥᒨᖓᓗᐊᖅᑐᓂᒃ ᐊᑐᐊᒐᖏᓐᓂᒃ; ᐅᕝᕙᓘᓐᓃᑦ 

 
c) ᑐᓴᕋᓱᐊᕐᓂᖅ ᐱᕙᓪᓕᐊᔪᑎᒍᑦ ᐱᕋᔭᓐᓂᒃᑯᑦ ᐃᖕᒥᓄᑦ ᐱᔾᔪᑎᒃᓴᒥᓂᒃ ᐅᕝᕙᓘᓐᓃᑦ 

ᖃᑭᒍᑎᒃᓴᒥᓂᒃ, ᑭᓯᐊᓂ ᓴᒃᑯᑕᐅᓯᒪᑉᐸᑦ ᐱᓕᕆᐊᖓᒍᑦ ᓴᓴᐃᔭᑎᒃᑯᓃᓐᖔᕐᓗᓂ: 
 
 
8. ᑲᑎᒪᔨ ᐱᓇᓱᐊᖃᑕᐅᔪᓐᓇᖅᑐᖅ ᑖᒃᑯᓄᖓᑐᐊᖅ ᒐᕙᒪᓕᕆᓂᕐᒧᑦ ᐊᐅᓚᓂᐅᔪᓂᒃ 

ᐊᓯᖅᑯᑉᕕᖃᓐᖏᓪᓗᓂ ᒪᓕᓪᓗᒋᑦ ᓴᓴᐃᔭᑎᒃᑯᑦ ᐃᖕᒥᒨᖓᓗᐊᖅᑐᓂᒃ ᐊᒃᑑᒻᒪᑎᖃᕐᓂᕐᒧᑦ 
ᐊᑐᐊᒐᖏᓐᓂᒃ, ᐊᒻᒪᓗ ᑲᒪᒋᔭᖃᕆᐊᖃᓐᖏᓚᖅ ᒐᕙᒪᓕᕆᓂᕐᒨᖓᔪᓂᒃ ᐊᐅᓚᓂᐅᔪᓂᒃ 
ᐊᓯᖏᓐᓂᒃ ᓂᕈᐊᕈᓐᓇᓂᕐᒧᑦ ᐱᔪᓐᓇᐅᑎᖏᑕ ᑲᑎᒪᔨᐅᓂᕐᒧᑦ. ᑖᒃᑯᑑᓐᖏᑦᑑᒐᓗᐊᑦ, 
ᓯᖁᒥᑦᓯᓂᖅ ᐱᓕᕆᐊᕆᔭᒥᓂᒃ ᐃᓚᒋᔭᐅᓪᓗᑎᒃ: 

 
a) ᑲᑎᒪᔨᓐᖑᕋᓱᐊᕐᓂᖅ ᑎᒍᒥᐊᕐᓂᓘᓐᓃᑦ ᑲᑎᒪᔨᐅᓂᕐᒥᒃ, ᐅᕝᕙᓘᓐᓃᑦ ᐃᓚᐅᓂᖅ 

ᐊᐅᓚᓂᐅᔪᓂᒃ, ᓯᖁᒥᑦᓯᒍᑕᐅᓯᒪᔪᓂᒃ ᓂᕈᐊᕋᑦᓴᓐᖑᕈᓐᓇᖅᑐᑦ ᒪᓕᒋᐊᓕᖏᓐᓂᒃ 
ᒪᓕᓪᓗᒋᑦ ᓴᓴᐃᔭᑎᒃᑯᑦ ᓂᕈᐊᕐᓂᕐᒧᑦ ᐊᐅᓚᑦᓯᔾᔪᑎᖏᑦ, ᐅᕝᕙᓘᓐᓃᑦ, 



ᐱᑦᓯᐊᕆᐊᖃᕐᓂᕐᒧᑦ ᐊᑐᐊᕐᓯᔾᔪᑎᖏᑦ 

b) ᐃᓚᓕᐅᑎᓯᒪᓂᖅ ᑕᑉᐱᕐᓱᐃᒍᑕᐅᔪᓂᒃ ᒐᕙᒪᓕᕆᓂᒃᑯᑦ ᐊᐅᓚᓂᐅᔪᓂᒃ 

ᓇᓗᓇᐃᕐᓯᒪᔭᐅᓇᔭᖅᑐᓂᒃ ᐅᓗᕆᐊᓇᖅᑐᒦᑦᑎᑦᓯᓂᕐᒥᒃ ᑕᑉᐲᓯᒪᒋᐊᖃᓐᖏᓂᕐᒥᒃ 
ᐃᓚᐃᓐᓇᕐᓱᕆᐊᖃᓐᖏᓂᕐᒥᓪᓗ ᓴᓴᐃᔭᑎᒃᑯᓐᓂᒃ ᐅᕝᕙᓘᓐᓃ% ᑐᑭᒧᐊᒃᑎᑦᑎᔨᒥᒃ. 

 
9. ᑲᑎᒪᔩᑦ ᐊᐅᓚᓂᖃᕆᐊᓖᑦ ᓇᖕᒥᓂᖅ ᓇᓗᖅᑯᑎᓐᖏᓪᓗᑎᒃᒪᑭᒪᓂᕐᒧᑦ ᐊᒻᒪᓗ 

ᐊᔪᓐᖏᑐᕐᔪᐊᖑᓂᕐᒥᒃ, ᐊᒻᒪᓗ ᑲᒪᒋᔭᖃᑦᓯᐊᕐᓗᑎᒃ, ᐃᑉᐱᒍᓱᑦᓯᐊᕐᓗᑎᒃ ᐃᓚᒋᔭᐅᔪᓕᒫᓂᒃ 
ᑲᑎᒪᔨᓄᑦ, ᐃᖅᑲᓇᐃᔭᖅᑎᓄᑦ ᐊᒻᒪᓗ ᐊᓯᓕᒫᖏᓐᓄᑦ, ᐊᒻᒪᓗ ᐊᑐᑦᑕᐃᓕᒪᓗᑎᒃ 
ᐃᓕᖅᑯᓯᕐᒥᒃ ᓱᕋᐃᒐᔭᖅᑐᒥᒃ ᐅᑉᐱᓇᕐᓂᖏᓐᓂᒃ, ᐃᑉᐱᒍᓱᑦᓯᐊᓂᕐᒥᒃ ᐊᑑᑎᒋᔭᖏᓐᓂᓪᓗ 
ᓴᓴᐃᔭᑎᒃᑯᑦ ᐊᐅᓚᑕᖏᓐᓂᓘᓐᓃᑦ ᓴᓴᐃᔭᑎᒃᑯᑦ. ᑖᒃᑯᑑᓐᖏᑦᑐᑦ, ᓯᖁᒥᑦᓯᓂᖅ 
ᐱᓇᓱᐊᕆᐊᓕᖕᒥᓂᒃ ᐃᓚᒋᔭᐅᓗᑎᒃ: 

 
a) ᐊᑐᕐᓂᖅ ᑕᑯᒥᓇᓐᖏᑦᑐᓂᒃ, ᐅᖃᐅᓯᕐᓗᓐᓂᒃ ᑐᓴᕐᓂᖏᑦᑐᓂᒃ ᐅᕝᕙᓘᓐᓃᑦ 

ᐊᑭᕋᖅᑐᓂᕐᒧᑦ ᐅᖃᐅᓯᕐᓂᒃ; 
 
b) ᐊᑐᕐᓂᓗᓐᓂᒃ ᐱᔪᓐᓇᐅᑎᒋᔭᒥᓂᒃ, ᐃᓚᒋᔭᐅᓪᓗᑎᒃ ᒥᑭᓪᓕᑎᕆᓂᖅ ᐅᕝᕙᓘᓐᓃᑦ 

ᕿᓄᒃᑲᐃᓂᖅ/ᐸᑉᕕᓴᓐᓂᖅ ᑭᓇᑐᐃᓐᓇᕐᒥᒃ; 

 

c) ᐱᑦᓯᐊᖏᑉᕕᖃᕐᓂᖅ ᑲᑎᒪᔨᓂᒃ, ᐃᖅᑲᓇᐃᔭᖅᑎᓂᒃ, ᑳᓐᑐᓛᒃᑕᐅᓯᒪᔪᓂᒃ, ᐊᒻᒪᓗ 
ᐊᓯᖏᓐᓂᒃ ᑭᒡᒐᖅᑐᐃᔪᓂᒃ ᓴᓴᐃᔭᑎᒃᑯᓐᓂᒃ ᓈᖕᒪᖏᑦᑐᒃᑯᑦ ᐃᓚᐃᓐᓇᓂᒃᑯᓪᓗ 
ᐅᕝᕙᓘᓐᓃᑦ ᑕᐸᓱᓐᓂᖅ ᓴᓴᐃᔭᑎᒃᑯᑦ ᐱᓇᓱᐊᒐᑦᓴᖏᓐᓂᒃ ᐊᑦᑕᓇᐃᕐᓯᒪᒍᑎᓂᒃ 
ᒥᐊᓂᕐᓯᓯᐊᕐᓂᒥᓪᓗ ᐃᖅᑲᓇᐃᔭᕐᕕᐅᔪᒥᒃ ᐃᖅᑲᓇᐃᔭᖅᑎᓕᒫᓄᑦ ᐊᒻᒪᓗ 
ᐃᖅᑲᓇᐃᔭᖅᑎᖏᓐᓄᑦ ᓴᓴᐃᔭᑎᒃᑯᑦ, ᐃᓚᒋᔭᐅᓗᑎᒃ ᐋᓐᓂᖅᑎᕆᓂᖅ 
ᖃᓄᑐᐃᓐᓇᖅ ᐸᑉᕕᓴᓐᓂᓘᓐᓃᑦ (ᐃᓚᒋᔭᐅᓗᓂ ᐃᑦᑎᒍᓱᓐᓂᕐᒧᑦ ᐸᑉᕕᓴᓐᓂᖅ) 
ᓴᓴᐃᔭᑎᒃᑯᑦ ᐃᓪᓗᖁᑎᖓᓂᐅᒐᓗᐊᕐᐸᑦ ᐊᓯᐊᓂᓘᓐᓃᑦ;  

 
d) ᐱᒋᐊᕐᓯᑐᐃᓐᓇᕐᓂᖅ ᓲᔪᕆᔭᐅᒐᓂ ᓂᓐᖓᐅᒪᓂᕐᓘᓐᓃᑦ; 
 
e) ᐃᓄᑲᒻᒪᐅᕕᖃᕐᓂᖅ ᐃᓄᓕᖕᒥ, ᐃᓚᒋᔭᐅᓪᓗᑎᒃ ᑐᓐᖓᓇᓐᖏᓐᓂᖅ, ᓲᖑᓴᕐᓂᖅ, 

ᑲᓐᖑᑦᓯᑎᑦᓯᓂᖅ ᐅᕝᕙᓘᓐᓃᑦ ᐊᓯᖏᑎᒍᑦ ᓈᖕᒪᖏᑦᑐᒥᒃ ᐱᓇᓱᐊᒐᕐᒥᒍᑦ 
ᐅᖃᕐᓂᓗᓐᓂᖅ ᐅᕝᕙᓘᓐᓃᑦ ᖃᕿᐊᖅᑐᐃᓂᖅ ᑭᓇᑐᐃᓐᓇᕐᒥᒃ;  

 
f) ᑲᓲᒪᑦᓯᓂᖅ ᑭᒃᑯᑐᐃᓐᓇᕐᓂᒃ ᐅᕝᕙᓘᓐᓃᑦ ᑲᑎᖃᑎᖃᕆᐊᖅᑐᖃᑦᑕᕐᓂᖅ 

ᖃᐅᔨᒪᔮᖑᑎᓪᓗᒋᑦ ᑖᒃᑯᐊ ᑲᑎᓐᖓᖃᑦᑕᖅᑕᖏᑦ ᐅᐸᖃᑦᑕᖅᑕᖓᓘᓐᓃᑦ 
ᓈᖕᒪᖏᑦᑐᓕᕆᐅᖃᑦᑕᕆᐊᖓ ᐅᕝᕙᓘᓐᓃᑦ ᒪᓕᒐᕐᓂᒃ ᓯᖁᒥᑦᓯᓂᒃᑯᑦ 
ᐱᕋᔭᑉᕕᐅᖃᑦᑕᕆᐊᖓ; 
 

g) ᓯᖁᒥᑦᓯᓂᖅ ᒪᓕᓐᖏᓂᕐᓘᓐᓃᑦ ᒪᓕᒋᐊᓕᖁᑎᖏᓐᓂᒃ ᑲᓇᑕᒥ ᓄᓇᕗᒻᒥᓗ 
ᐅᕝᕙᓘᓐᓃᑦ ᓇᓕᑐᐃᓐᓇᖏᓐᓂᒃ ᓄᓇᓖᑦ ᒪᓕᒐᕋᓛᖏᓐᓂᒃ; 

 
h) ᐋᖓᔮᕐᓂᖅ ᐊᒻᒪᓗ/ᐅᕝᕙᓘᓐᓃᑦ ᐋᖓᔮᕐᓇᑐᖅᑐᕐᓯᒪᓂᖅ, ᑲᑎᒪᔪᓂᑦ ᐅᕝᕙᓘᓐᓃᑦ 



ᐱᑦᓯᐊᕆᐊᖃᕐᓂᕐᒧᑦ ᐊᑐᐊᕐᓯᔾᔪᑎᖏᑦ 

ᓴᓴᐃᔭᑎᒃᑯᑦ ᐊᓪᓚᑉᕕᖏᓐᓂ, ᐅᕝᕙᓘᓐᓃᑦ ᐱᓕᕆᐊᒃᓴᒥᓂᒃ ᐱᓕᕆᐊᖃᖅᑎᓪᓗᒍ 
ᓴᓴᐃᔭᑎᒃᑯᓐᓅᖓᔪᓂᒃ; 

 
i) ᓴᓴᐃᔭᑎᒃᑯᑦ ᐃᓪᓗᖁᑎᖓᓃᑎᑦᓯᓂᖅ ᐃᒥᐊᓗᖕᓂᒃ ᐋᖓᔮᕐᓇᖅᑐᓂᓪᓘᓐᓃᑦ; 

ᐅᕝᕙᓘᓐᓃᑦ 
 
j) ᑮᓇᐅᔭᓕᐅᕈᑎᒃᓴᒥᒃ ᐱᓇᓱᐊᕈᓐᓇᑎᑦᓯᓂᖅ ᓇᖕᒥᓂᕆᔭᐅᔪᒥᒃ, ᓴᓇᕕᐅᔪᒥ, 

ᐃᖅᑲᓇᐃᔮᒥ, ᐅᕝᕙᓘᓐᓃᑦ ᐃᖅᑲᓇᐃᔮᕆᔭᒥᓂ ᐊᑉᕕᐊᕈᑕᐅᓂᐊᖅᑐᓂᒃ ᑲᑎᒪᔨ 
ᐱᓇᓱᐊᕆᐊᓕᖏᓐᓄᑦ ᐅᕝᕙᓘᓐᓃᑦ ᐃᓚᓕᐅᔾᔨᓯᒪᓂᖅ ᐊᓯᖏᓐᓂᒃ ᐱᓕᕆᐊᒃᑯᑦ 
ᐱᓇᓱᐊᖅᑕᐅᒋᐊᓕᓐᓂᒃ ᐊᐃᕙᔾᔪᑕᐅᔪᓐᓇᖅᑐᓂᒃ ᓇᖕᒥᓂᖅ ᐱᓇᓱᐊᕈᑎᒃᓴᖓᓂᒃ 
ᑲᑎᒪᔨᐅᑉ ᐅᕝᕙᓘᓐᓃᑦ ᓄᑮᕈᔾᔨᓂᐊᖅᑐᒥᒃ ᐱᓇᓱᐊᕆᐊᓕᖕᒥᓂᒃ ᒪᓕᒋᐊᓕᖕᓂᒃ 
ᐱᓕᕆᐊᒃᓴᕆᔭᐅᔪᓂᒃ ᓴᓴᐃᔭᑎᒃᑯᓐᓄᑦ. 

 
10. ᑲᑎᒪᔨ ᒪᓕᒋᐊᓕᒃ ᐃᖕᒥᒨᖓᓗᐊᖅᑐᓂᒃ ᐊᒃᑑᒻᒪᑎᖃᕐᓂᕐᒧᑦ ᐊᑐᐊᒐᕐᓂᒃ ᐊᒻᒪᓗ 

ᒪᓕᓪᓗᒋᑦ ᑕᒪᕐᒥᒃ ᑐᒃᓯᕋᐅᑎᖏᑦ ᓴᓴᐃᔭᑎᒃᑯᑦ ᓴᖅᑭᑎᑦᓯᒍᑕᐅᔪᓂᒃ ᑖᒃᑯᓄᓐᖓᖓᔪᓂᒃ 
ᑲᑎᒪᔨᒧᑦ ᐱᓕᕆᐊᒃᓴᓂᒃ ᐱᓕᕆᐊᒃᓴᖏᓐᓅᖓᔪᓂᓪᓗ. ᑖᒃᑯᑑᓐᖏᑦᑐᑦ, ᓯᖁᒥᑦᓯᓂᖅ 
ᐱᓇᓱᐊᕆᐊᓕᖕᒥᓂᒃ ᐃᓚᒋᔭᐅᓗᑎᒃ: 
 
a) ᓴᖅᑮᖏᓐᓂᕐᒥᒃ ᓴᖅᑮᒋᐊᖃᕐᓯᒪᓕᖅᑐᓂ, ᑎᑎᕋᕐᓯᒪᔪᓂᒃ, ᖄᖏᕐᓂᑯᓕᐅᕐᓂᕐᒧᑦ 

ᐱᓇᓱᐊᕆᐊᓕᓕᒫᓂᒃ ᑯᐊᐳᕇᓴᓂᒃ, ᓇᖕᒥᓂᖁᑕᐅᔪᓂᒃ ᓇᖕᒥᓂᕆᔭᐅᔪᓂᓪᓘᓐᓃᑦ 
ᑲᑎᒪᔨᒧᑦ ᐃᓚᒋᔭᖏᓐᓄᓘᓐᓃᑦ ᐊᐅᓚᑕᐅᔪᒥᒃ ᐅᕝᕙᓘᓐᓃᑦ ᐱᔪᒐᕆᔭᐅᔪᒥᒃ, 
ᑐᕋᐃᓐᓇᖅᑐᒥᒃ ᑐᕋᐃᓐᓇᖏᑦᑐᒥᓪᓘᓐᓃᑦ; ᐅᕝᕙᓘᓐᓃᑦ 

 
b) ᓴᖅᑮᖏᓐᓂᕐᒥᒃ, ᓴᖅᑮᒋᐊᖃᕐᓯᒪᓕᖅᑐᓂ, ᑎᑎᕋᕐᓯᒪᔪᓂᒃ, ᐃᖅᑲᓇᐃᔮᕆᔭᐅᔪᓂᒃ, 

ᐃᖅᑲᓇᐃᔮᓂᒃ, ᐃᖅᑲᓇᐃᔮᕆᔭᐅᔪᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᑲᑎᒪᔨᓄᑦ 
ᐊᓪᓚᕝᕕᖕᒧᑦ ᐃᓂᒋᔭᐅᔪᒧᓪᓘᓐᓃᑦ ᑲᑎᒪᔨᒧᑦ ᑎᒍᒥᐊᖅᑕᐅᔪᒧᑦ ᐅᕝᕙᓘᓐᓃᑦ 
ᑲᒪᒋᔭᖃᑦᑕᖅᑐᒧᑦ ᓯᓚᑖᒍᑦ ᑲᑎᒪᔨᐅᓂᕐᒧᑦ ᐱᓕᕆᐊᒃᓴᖏᑕ ᓴᓴᐃᔭᑎᒃᑯᓐᓄᑦ. 

 
11. ᑲᑎᒪᔨ ᓴᖅᑮᒋᐊᖃᓐᖏᓚᖅ ᑐᓴᕋᑦᓴᖁᑎᖏᓐᓂᒃ ᓴᓴᐃᔭᑎᒃᑯᑦ ᑲᓐᖑᓇᕐᓂᕋᖅᑕᐅᔪᓂᒃ 

(ᑐᓴᖅᑕᐅᔭᕆᐊᖃᓐᖏᑦᑐᓂᒃ), ᐅᕝᕙᓘᓐᓃᑦ ᑕᑯᑎᑦᓯᒋᐊᖃᓐᖏᓚᖅ ᑎᑎᕋᖅᓯᒪᔪᓂᒃ 
ᑎᑎᕋᕐᓯᒪᔪᖁᑕᐅᔪᓂᓪᓘᓐᓃᑦ ᐊᖏᖅᑕᐅᓯᒪᓐᖏᑦᑐᒧᑦ ᑭᓇᑐᐃᓐᓇᕐᒧᑦ. ᑕᑉᕗᓐᖓᖓᔪᖅ, 
ᑲᑎᒪᔨᓕᒫᑦ ᒪᓕᒐᖅᑎᒎᖓᔪᓂᒃ ᐱᓇᓱᐊᒐᑦᓴᖃᕐᐳᑦ ᓴᖅᑮᒋᐊᖃᓐᖏᓂᕐᒥᒃ 
ᒪᓕᒐᑦᓴᖃᖅᑎᑕᐅᔪᓂᒃ ᐅᕝᕙᓘᓐᓃᑦ ᑲᓐᖑᓇᖅᑎᑕᐅᔪᓂᒃ ᑐᓴᐅᒪᔾᔪᑎᓂᒃ ᓴᓴᐃᔭᑎᒃᑯᓐᓄᑦ. 
ᑖᒃᑯᑑᓐᖏᑦᑐᑦ, ᓯᖁᒥᑦᓯᓂᖅ ᐱᓇᓱᐊᕆᐊᓕᖕᒥᓂᒃ ᐃᓚᒋᔭᐅᓗᑎᒃ: 

 
a) ᓴᖅᑮᓂᖅ ᑐᓴᕈᑎᓂᒃ ᑭᓇᑐᐃᓐᓇᕐᒧᑦ ᐊᖏᖅᑕᐅᓯᒪᓐᖏᑦᑐᒧᑦ ᑐᓂᔭᐅᒍᓐᓇᓂᕐᒥᒃ, 

ᐊᒻᒪᓗ ᑭᓯᐊᓂ ᐊᖏᖅᑕᐅᓯᒪᑦᓯᐊᓕᖅᑎᓪᓗᒋᑦ ᑭᒃᑯᑐᐃᓐᓇᕐᓄᑦ ᓴᖅᑮᓂᕐᒥᒃ 
ᑐᓴᐅᒪᔾᔪᑎᓂᒃ ᑲᑎᒪᔨ ᓴᖅᑮᒍᓐᓇᓕᑕᐃᓐᓇᓂᐊᕐᐳᖅ ᑐᓴᐅᒪᔾᔪᑎᓂᒃ 
ᑐᓴᖅᑎᑦᓯᒋᐊᖃᓐᖏᒍᑕᐅᓚᐅᖅᑐᓂᒃ; 
 

b) ᐋᔩᕋᕈᑎᖃᕐᓂᖅ ᓯᓚᑖᓂ ᓴᓴᐃᔭᑎᒃᑯᑦ ᑲᑎᒪᓂᖓᑕ ᐅᕝᕙᓘᓐᓃᑦ ᐅᖃᐅᓯᖃᕐᓂᖅ 
ᐅᖃᐅᓯᐅᔪᓂᒃ ᑖᒃᑯᓇᓐᖓᑦ ᒪᑐᒪᔪᒥᒃ  ᑲᑎᒪᓂᕐᓂᒃ ᐊᒻᒪᓗ ᐊᐃᕙᔾᔪᑕᐅᔪᓂᒃ 

ᑲᑎᒪᔨᓄᑦ ᐅᕝᕙᓘᓐᓃᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ; ᐅᕝᕙᓘᓐᓃᑦ, 
 

c) ᓱᕋᐃᓂᖅ ᓯᖁᒥᑦᓯᓂᕐᓘᓐᓃᑦ ᓴᓴᐃᔭᑎᒃᑯᑦ ᐃᖕᒥᒨᖓᓗᐊᕐᓂᕐᒧᑦ ᐊᒃᑑᒪᑎᖃᕐᓂᕐᒧᑦ 
ᐊᑐᐊᒐᖏᓐᓂᒃ ᓴᖅᑮᒋᐊᖃᕐᓂᕐᒨᖓᔪᓂᒃ ᐅᕝᕙᓘᓐᓃᑦ ᐊᑐᕐᓂᕐᒧᑦ 
ᑲᓐᖑᓇᖅᑎᑕᐅᔪᓂᒃ ᑐᓴᕈᑎᓂᒃ. 

 
12. ᑲᑎᒪᔨ ᖃᖓᓕᒫᖅ ᓴᖅᑮᔮᕆᐊᖃᕐᐳᖅ ᐱᓇᓱᐊᕈᒪᑦᓯᐊᓂᕐᒥᒃ, ᐊᖏᕐᓯᒪᓂᒃᑯᑦ 

ᑐᓂᓯᒪᓂᕐᒥᒃ, ᐆᒪᑎᑦᓯᑦᓯᐊᓂᕐᒥᒃ ᐃᖅᑲᓇᐃᔭᖃᑎᖃᕈᒪᑦᓯᐊᓂᕐᒥᓪᓗ, ᐊᒻᒪᓗ 
ᑕᐸᓇᓐᖏᓪᓗᓂ ᑲᔪᓯᑎᑦᓯᒍᒪᑦᓯᐊᕐᓗᓂ ᐱᓇᓱᐊᒐᑦᓴᓕᐊᖑᓯᒪᔪᓂᒃ ᐱᓕᕆᐊᓴᓂᒃ 
ᑎᓕᓯᔾᔪᑕᐅᓯᒪᔪᓂᓪᓘᓐᓃᑦ.  

 
13. ᑎᑎᕋᕐᓯᒪᔪᑦ ᑕᑉᕙᓂ ᐱᑦᓯᐊᕆᐊᖃᕐᓂᕐᒧᑦ ᐊᑐᐊᕐᓯᔾᔪᑎᓂ ᐃᓚᒋᐊᕈᑕᐅᕗᑦ ᐊᒻᒪᓗ 

ᑭᖑᑉᕆᐅᑎᓐᖏᓚᑦ ᐱᓕᕆᐊᖏᓐᓄᑦ ᐱᓕᕆᐊᒃᓴᖏᓐᓄᓪᓗ ᑲᑎᒪᔨᖏᑕ ᐊᐅᓚᑦᓯᔨᖏᑕᓗ 
ᓴᓴᐃᔭᑎᒃᑯᑦ ᑭᓯᐊᓂ ᐊᑐᖅᑕᐅᔪᓐᓇᕋᔭᖅᑐᑦ ᒪᓕᓪᓗᒋᑦ ᒪᓕᒐᐃᑦ ᒪᓕᒃᑕᐅᔭᕆᐊᓖᑦ. 

 
14. ᓱᕋᐃᔪᑦ ᑖᒃᑯᓂᖓ ᐱᑦᓯᐊᕆᐊᖃᕐᓂᕐᒧᑦ ᐊᑐᐊᕐᓯᔾᔪᑎᓂ ᐅᕝᕙᓘᓐᓃᑦ ᐊᓯᒐᓚᖏᓐᓂᒃ 

ᐊᐅᓚᑦᓯᔾᔪᑎᓂᒃ, ᓇᓗᓇᐃᒃᑯᑕᓂᒃ, ᐅᕝᕙᓘᓐᓃᑦ ᐊᑐᐊᒐᕐᓂᒃ, ᖃᓄᐃᓕᔭᐅᓂᐊᖅᑐᖅ 
ᓯᕗᓕᖅᑏᑦ ᑲᑎᒪᖏᓐᓄᑦ ᐅᑯᑎᒎᓇ: 
 
a) ᓯᕗᓪᓕᕐᐹᒥ ᖃᓄᐃᑕᐅᓂᖓ, ᑲᑎᒪᔨ ᐅᖃᐅᓯᒃᑯᑦ ᐃᓂᖅᑎᖅᑕᐅᓂᐊᖅᑐᖅ 

ᑭᓯᐊᓂ ᓇᓗᓇᐃᖅᑕᐅᓯᒪᓂᐊᖅᑐᖅ ᑲᑎᒪᔨᒨᖓᔪᓂᒃ ᑎᑎᖅᑲᒃᑯᕕᖕᒥ ᐊᓪᓚᕕᖕᒥ; 
 
b) ᑐᒡᓕᐊᓂ ᖃᓄᐃᑕᐅᓂᖓ, ᑲᑎᒪᔨ ᑎᑎᕋᕐᓯᒪᔪᒃᑯᑦ ᐃᓂᖅᑎᑦᑕᐅᓂᐊᖅᑐᖅ ᐃᒫᒃ, 

ᐱᖕᒪᕆᐅᑎᒋᓂᖓ ᒪᓕᓪᓗᒍ ᓱᕋᐃᓂᕐᒧᑦ ᐊᒻᒪᓗ ᐃᓱᒪᕐᓲᑎᒋᔭᐅᓗᓂ ᓯᕗᓕᖅᑏᑦ 
ᑲᑎᒪᔨᖏᓐᓄᑦ, ᐃᓚᓕᐅᔾᔭᐅᓯᒪᒍᓐᓇᖅᑐᖅ ᑎᑎᕋᕐᓯᒪᔪᑦ ᖃᐅᔨᒃᑲᐃᔾᔪᑏᑦ 
ᓄᖅᑲᖓᑎᑕᐅᓂᖓᓂᒃ ᑲᑎᒪᔨᐅᕕᖕᒥᓂᒃ ᖃᐅᔨᔭᐅᓇᓱᐊᕐᓂᐊᖅᑐᖅ ᒪᓕᓪᓗᒋᑦ 
ᓴᓴᐃᔭᑎᒃᑯᑦ ᒪᓕᒐᕋᓛᖏᑦ; 

 
c) ᐱᖓᔪᐊᓐᓂᒃ ᖃᓄᐃᑕᐅᓂᖓ, ᑲᑎᒪᔨ ᑎᑎᖅᑲᒃᑯᑦ ᖃᐅᔨᒃᑲᖅᑕᐅᓂᐊᖅᑐᖅ 

ᐊᓂᑕᐅᓂᖓᓂᒃ ᑲᑎᒪᔨᐅᕕᖕᒥᓂᒃ ᑲᔪᓯᑎᑕᐅᓂᐊᖅᑐᓂᒃ ᒪᓕᓪᓗᒋᑦ ᓴᓴᐃᔭᑎᒃᑯᑦ 
ᒪᓕᒐᕋᓛᖏᑦ; 

 
d) ᖃᑦᓯᐊᖅᑎᕐᓯᒪᓕᕐᓗᓂ ᓯᖁᒥᑦᓯᔪᒥᓂᐅᒐᓗᐊᕐᐸᑦ ᑲᑎᒪᔨ ᑖᒃᑯᓂᖓ 

ᐱᑦᓯᐊᕆᐊᖃᕐᓂᕐᒧᑦ ᐊᑐᐊᕐᓯᔾᔪᑎᓂ ᐊᒻᒪᓗ ᐊᓯᓕᒫᖏᓐᓂᒃ ᐊᐅᓚᑦᓯᔾᔪᑎᓂᒃ, 
ᓇᓗᓇᐃᒃᑯᑕᕐᓂᒃ ᐊᑐᐊᒐᕐᓂᓪᓗ, ᓯᕗᓕᖅᑏᑦ ᑲᑎᒪᔨᖏᑦ ᐃᓱᒪᒋᔭᖃᕐᐸᑕ 
ᐱᖕᒪᕆᐅᑎᒋᓂᖓᓂᒃ ᐊᑕᐅᓯᐊᕐᓗᓂ ᓯᖁᒥᑦᓯᒍᑕᐅᔪᖅ ᓇᓗᓇᐃᕐᓯᒍᑕᐅᓗᓂ 
ᐃᕐᖐᓐᓇᖅ ᐊᓂᑕᐅᒋᐊᖃᕐᓂᖓᓂᒃ ᐊᓪᓛᑦ ᓄᖅᑲᖅᑎᑕᐅᓗᓂ ᑲᑎᒪᔨᐅᓂᖓᓂᒃ, 
ᐊᓱᐃᓛᒃ ᑖᒃᑯᓄᓐᖓᖓᔪᒥᒃ ᓯᖁᒥᑦᓯᓂᕐᒧᑦ ᓯᕗᓕᖅᑏᑦ ᑲᑎᒪᔨᖏᑦ 
ᐃᒪᐃᒍᓐᓇᖅᑐᑦ, ᐃᓱᒪᕐᓲᑎᖃᕐᓗᑎᒃ, ᐃᕐᖐᓐᓇᖅ ᓄᖅᑲᑎᑦᓯᑦᓴᐅᑎᒋᓇᓱᐊᕐᓗᑎᒃ 
ᐅᕝᕙᓘᓐᓃᑦ ᓄᖅᑲᑎᑦᓯᓂᕐᒥᒃ ᑲᑎᒪᔨᐅᓂᖓᓂᒃ ᑎᑎᖅᑲᒃᑯᑦ ᖃᐅᔨᒃᑲᐃᓗᑎᒃ 
ᖃᓄᐃᓕᒋᐊᖅᑕᐅᔪᒧᑦ ᑲᑎᒪᔨᒧᑦ, ᐊᒻᒪᓗ ᐅᑯᓂᖓ ᒪᓕᓕᕐᓗᑎᒃ ᐊᑐᕆᐊᓕᖕᓂᒃ 
ᓄᖅᑲᖓᑎᑦᓯᑲᐃᓐᓇᓂᕐᒧᑦ ᐅᕝᕙᓘᓐᓃᑦ ᓄᖅᑲᑎᑦᓯᓂᕐᒧᑦ ᑲᑎᒪᔨᓂᒃ ᒪᓕᒐᑦᓴᓂ 



ᐱᑦᓯᐊᕆᐊᖃᕐᓂᕐᒧᑦ ᐊᑐᐊᕐᓯᔾᔪᑎᖏᑦ 

ᑎᑎᕋᖅᑕᐅᓯᒪᔪᓂ ᒪᓕᒐᕋᓛᓂ; ᐊᒻᒪᓗ,  
 

e) ᓯᖁᒥᑦᓯᓂᐅᑉᐸᑦ ᑲᑎᒪᔨᒧᑦ ᐊᔪᕈᑕᐅᓕᕐᓗᓂ ᓂᕈᐊᕋᑦᓴᐅᓂᕐᒥᒃ ᐅᕝᕙᓘᓐᓃᑦ 
ᑲᑎᒪᔨᐅᖃᑕᐅᓂᕐᒥᒃ ᒪᓕᓪᓗᒋᑦ ᓂᕈᐊᕐᓂᕐᒧᑦ ᐊᐅᓚᑦᓯᔾᔪᑏᑦ, ᐊᓱᐃᓛᒃ ᑲᑎᒪᔨ 
ᐊᓂᑕᐅᑎᑕᐅᓇᓱᐊᕆᐊᖃᕐᐳᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ ᑎᑎᖅᑲᒃᑯᑦ 
ᖃᐅᔨᒃᑲᖅᑕᐅᓗᓂ ᐅᖃᐅᓯᐅᔪᖅ ᑲᑎᒪᔨ, ᐊᒻᒪᓗ ᐅᑯᑎᒎᓇ ᐱᓕᕆᐊᖑᓕᕐᓗᓂ 
ᐊᐅᓚᑦᓯᔾᔪᑎᒃᑯᑦ ᐊᓂᑕᐅᓂᖓᓄᑦ ᒪᓕᓪᓗᒋᑦ ᓴᓴᐃᔭᑎᒃᑯᑦ ᒪᓕᒐᕋᓛᖏᑦ. 

 

15. ᑲᑎᒪᔨᓕᒫᑦ ᕿᒥᕐᕈᓇᒋᐊᖃᖅᑎᑕᐅᕗᑦ ᓇᓗᓇᐃᕐᓯᓗᑎᓪᓗ ᑖᒃᑯᓂᖓ ᐱᑦᓯᐊᕆᐊᖃᕐᓂᕐᒧᑦ 
ᐊᑐᐊᕐᓯᔾᔪᑎᓂᒃ. ᑲᑎᒪᔨᕈᕋᑖᕐᓱᑎᒃ ᐊᖏᖅᑎᑕᐅᓂᕆᓚᐅᖅᑕᖓ ᐸᑎᒻᒥᑦᓯᑎᑕᐅᓪᓗᑎᒃ 
ᓂᕈᐊᖅᑕᐅᕋᑖᒥᓂᐅᓪᓗᑎᒃ ᑎᒃᑯᐊᖅᑕᐅᕋᑖᒥᓂᐅᓪᓗᑎᓪᓘᓐᓃᑦ ᑲᑎᒪᔨᓄᑦ, ᑲᑎᒪᔩᑦ 
ᑐᓂᒋᐊᖃᖅᑎᑕᐅᕗᑦ ᓴᓴᐃᔭᑎᒃᑯᓐᓄᑦ ᑕᑕᑎᐊᓂᒃᓯᒪᔪᒥᒃ ᐊᑎᓕᐅᕐᓯᒪᓗᓂᓗ 
ᓇᓗᓇᐃᒃᑯᑕᕐᒥᒃ ᐃᒪᐃᓕᖓᔪᒥᒃ ᑖᒃᑯᓄᖓ ᐱᑦᓯᐊᕆᐊᖃᕐᓂᕐᒧᑦ ᐊᑐᐊᕐᓯᔾᔪᑎᓂ 
ᐃᓚᓕᐅᑎᓯᒪᔪᑦ. 

 

 

 

 

 

 

 

 

 

 

 

 

 

 

 

 

 

 

 



ᐱᑦᓯᐊᕆᐊᖃᕐᓂᕐᒧᑦ ᐊᑐᐊᕐᓯᔾᔪᑎᖏᑦ 

ᕿᑭᖅᑕᓂᒃᑯᑦ ᐱᑦᓯᐊᕆᐊᖃᕐᓂᕐᒧᑦ ᐊᑐᐊᕐᓯᔾᔪᑎᖏᑦ 
 

ᕿᑭᖅᑕᓂ ᑲᑎᒪᔨᖓᓄᑦ ᒪᓕᓐᓂᐊᓂᕐᒧᑦ ᓇᓗᓇᐃᒃᑯᑕᖅ 
 

ᐅᕙᖓ, ᐊᑎᓕᐅᖅᑐᖓ ᑲᑎᒪᔨᐅᔪᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᓇᓗᓇᐃᕐᓯᒍᑎᒋᕙᕋ 

ᑐᓂᔭᐅᓯᒪᓂᓐᓂ ᓇᓕᖅᑲᖏᓐᓂᒃ ᕿᑭᖅᑕᓂᒃᑯᑦ ᐱᑦᓯᐊᕆᐊᖃᕐᓂᕐᒧᑦ ᐊᑐᐊᕐᓯᔾᔪᑎᖏᓐᓂᒃ, ᐊᒻᒪᓗ 

ᐅᖃᓕᒫᕐᓯᒪᓪᓗᒋᑦ ᑐᑭᓯᑦᓯᐊᖅᑐᒋᓪᓗ, ᐊᒻᒪᓗ ᐊᖏᕐᐳᖓ ᐱᓕᕆᓂᐊᕐᓂᓐᓂᒃ ᒪᓕᓪᓗᒋᑦ 

ᐱᑦᓯᐊᕆᐊᖃᕐᓂᕐᒧᑦ ᐊᑐᐊᕐᓯᔾᔪᑏᑦ ᐊᒻᒪᓗ ᐱᓇᓱᐊᕈᑎᒋᓂᐊᕐᓂᕐᓂᒃ. 

ᑖᓐᓇ ᓇᓗᓇᐃᒃᑯᑕᖅ ᑐᓂᔭᐅᔪᖅ ᕿᑭᖅᑕᓂᒃᑯᓐᓄᑦ ᑕᑎᒋᔭᐅᖁᓪᓗᒍ ᑎᒍᒥᐊᕐᓂᓐᓂ ᑲᑎᒪᔨᐅᓂᓐᓂᒃ. 

 

ᑲᑎᒪᔨᐅᑉ ᐊᑎᓕᐅᕈᓯᖓ: _____________________________________ ᐅᓪᓗᖅ: __________ 

ᑎᑎᕋᑦᓯᐊᕐᓗᒍ 
ᐊᑎᖓ ᑲᑎᒪᔨᐅᑉ:  _______________________________________________________ 

 

 

ᐊᑎᓕᐅᕈᓯᖓ ᖃᐅᔨᒪᔨᑕᐅᑉ: _____________________________________ ᐅᓪᓗᖅ: __________ 

ᑎᑎᕋᕐᓯᐊᕐᓗᒍ 
ᐊᑎᖓ ᖃᐅᔨᒪᔨᑕᐅᑉ: _______________________________________________________ 
 

 
 


